ქართული პრესის მონიტორინგი

14.12.2017

სარჩევი: 
- 2 -რეზონანსი


- 2 -350 მილიონი უკრაინას - საქართველო სიის მიღმა / აშშ-ის თავდაცვის ახალი ბიუჯეტის ახალი პრიორიტეტები (რეზონანსი)


- 3 -ლია მუხაშავრია: “უკრაინის ხელისუფლება მესამეჯერაც “გაუბედავს” სააკაშვილს დაკავებას” (რეზონანსი)


- 3 -იგორ კვესელავა: “ნაცაიონალებს არა ხელისუფლებაში მოსვლა, არამედ მუდმივ ოპოზიციაში ყოფნა სურთ” (რეზონანსი)


- 4 -ეროვნული ბანკი ინფლაციას უღონოდ ებრძვის / "ბიზნესი კარგა ხანი პროდუქციაზე ძველ ფასს დატოვებს" (რეზონანსი)


- 5 -კრედიტები ძვირდება, მსესხებლები გამოუვალ სიტუაციაში ჩაცვივდებიან / სავარაუდოდ, ეს პროცესი მოსახლეობის გადახდისუუნარობით დასრულდება (რეზონანსი)


- 6 -ახალი თაობა


- 6 -სოსო ცინცაძე: „კვირიკაშვილმაც კარგად იცის, რომ ტენდერების მოგება კარტერული გარიგებებით ხდება“ (ახალი თაობა)


- 7 -“კვირიკაშვილი ხეჩიკაშვილის და გაჩეჩილაძეების კლანს ბიუჯეტს ვერ უნაწილებს“ / დატოვებს თუ არა პრემიერი თანამდებობას (ახალი თაობა)


- 8 -რატომ მოხსნეს „სიტროენ ჯორჯია“ ტენდერიდან / სახელმწიფო შესყიდვების სააგენტო განმარტებებს აკეთებს.


- 8 -„ადგილი აქვს სააკაშვილის, ჰეროინის, პლანის და კოკაინის ლეგალიზებას“ / ემზარ კვიციანი: „საქართველოს ხელისუფლება უზარმაზარი წნეხის ქვეშ არის“ (ახალი თაობა)


- 9 -დემურ გიორხელიძე: „სემეკი დენის ტარიფს მინიმუმ 3 თეთრით გააძვირებს“ (ახალი თაობა)




რეზონანსი
350 მილიონი უკრაინას - საქართველო სიის მიღმა / აშშ-ის თავდაცვის ახალი ბიუჯეტის ახალი პრიორიტეტები (რეზონანსი)

ავტ. ნინო ქეთელაური

სტატიის თანახმად, აშშ-ის მიერ დამტკიცებული თავდაცვის ახალი ბიუჯეტიდან, რომლის საერთო მოცულობა 692 მილიარდი დოლარია, უკრაინა 350 მილიონ დოლარს მიიღებს, საქართველო კი ჩამონათვალში არ არის. 
სამხედრო ანალიტიკოსი ვახტანგ მაისაია ვარაუდობს, რომ, როგორც ჩანს, აშშ-ს აქვს გარკვეული კითხვები საქართველოს თავდაცვის უწყებაში არსებულ მდგომარეობასთან დაკავშირებით, რის გამოც სოლიდურ დახმარებას ვერ მიიღებს: 
„ჩემი აზრით, ალბათ ეს არის თავდაცვის არასწორი მართვა, შეიარაღებული ძალების არცთუ ისე მაღლი დონის მომზადება, ის არეულობა, რომელიც ზოგადად თავდაცვის მიმართულებით ხორციელდება, ერთი ბრიგადის გაუქმება, თავდაცვის სტრუქტურებში ნეპოტიზმის არსებობა. ასევე ის, რომ საქართველოს არ აქვს ბალანსირებული შეიარაღებული ძალები.“ - განმარტავს მაისაია. 
რაც შეეხება უკრაინისთვის თანხის გადაცემას, ანალიტიკოსის აზრით, აშშ-მა ამ ნაბიჯით ფსონი პოროშენკოს ხელისუფლების სასარგებლოდ დადო.  მისივე პროგნოზით, ამას რუსეთის მხრიდან  მწვავე განცხადებები და დაძაბულობის მძაფრ ფაზაში გადასვლა მოჰყვება.

ლია მუხაშავრია: “უკრაინის ხელისუფლება მესამეჯერაც “გაუბედავს” სააკაშვილს დაკავებას” (რეზონანსი)

ავტ. თიკო ოსმანოვა

ინტერვიუ ლია მუხაშავრიასთან.

უკრაინაში მიმდინარე პროცესებზე და მიხეილ სააკაშვილის შესაძლო ექსტრადირებაზე "რეზონანსთან" ინტერვიუში საუბრობს იურისტი ლია მუხაშავრია. მისი განმარტებით, სააკაშვილი ორჯერ დაპატიმრების შემდეგ თავს გრძნობს ძალიან გაძლიერებულად საიმისოდ, რომ ვერ გაუბედონ მესამედ დაკავება, თუმცა, უკრაინის ხელისუფლება ცდილობს მის მოშორებას, შესაბამისად, დაპატიმრების მცდელობა ისევ იქნება. 
მუხაშავრია ფიქრობს, რომ "ნაციონალური მოძრაობის" და "ევროპული საქართველოს" წარმომდგენლები არ არიან იმდენად ძლიერები, რომ სააკაშვილს მიეხმარონ მისი პრაგმატული მიისიის შესრულებაში.
იურისტი გამოეხმაურა აშშ-ის პრეზიდენტი დონალდ ტრამპის მიერ ისრაელის დედაქალაქად იერუსალიმის აღიარებას და ამ თემაზე პრემიერ-მინისტრის კომენტარს. მისი მოსაზრებით, ყოველი ასეთი საკითხის მიმართ ხელისუფლებამ უფრო მეტი სიფრთხილე და წინდახედულობა უნდა გამოიჩინოს. 
იგორ კვესელავა: “ნაცაიონალებს არა ხელისუფლებაში მოსვლა, არამედ მუდმივ ოპოზიციაში ყოფნა სურთ” (რეზონანსი)

ავტ. გვანცა ღვედაშვილი

პოლიტოლოგი იგორ კვესელავა ფიქრობს, რომ საქართველოს წინაშე უამრავი გამოწვევა დგას, ამიტომ მთავრობამ უნდა დაასრულოს საკონსტიტუციო ცვლილებებზე მუშაობა და პრობლემების მოგვარებაზე გადაერთოს. 
ის უკრაინაში მიმდინარე მოვლენებსაც მიმოიხილავს და ამბობს, რომ იმის გამო, რომ უკრაინაში არ არის ძალა, რომელიც პოროშენკოს შეულახავდა იმიჯს, ამის გასაკეთებლად გამოყენებულია სააკაშვილი, რომლის რეიტინგმაც აიწია თავისი რევოლუციური ქმედებებით. კვესელავა არ გამორიცხავს სააკაშვილის უკან რუსული გავლენების არსებობასაც. პოლიტოლოგი განმარტავს, რომ სააკაშვილი არის  "ნაციონალური მოძრაობის" ლიდერი და მისი ამოძრავება ნიშნავს პარტიის გააქტიურებასაც, თუმცა, კვესელავას ეჭვი ეპარება, რომ მიმდინარე პროცესებმა რაიმე შედეგი მოუტანოს პარტიას. ის დასძენს, რომ „ნაციონალების“ მიზანი არც არის ხელისუფლებაში მოსვლა, მათ უბრალოდ სურთ, მყარად შეინარჩუნონ ძლიერი ოპოზიციური პარტიის სტატუსი. 
ეროვნული ბანკი ინფლაციას უღონოდ ებრძვის / "ბიზნესი კარგა ხანი პროდუქციაზე ძველ ფასს დატოვებს" (რეზონანსი)

ავტ. ნათია ლომიძე

სტატიის ავტორი წერს, რომ საქართველოს ეროვნულმა ბანკმა მონეტარული პოლიტიკა გაამკაცრა, მაგრამ ეს ინფლაციის მოსათოკად საკმარისი არ იქნება, რადგან პროდუქცია იმდენად გაძვირებულია, რომ მინიმალური ჩარევა შედეგს ვერ მოიტანს. 
საბანკო სფეროს ექსპერტმა ვაჟა კაპანაძემ სებ-ის გადაწყეტილებას ალოგიკური უწოდა. მისი თქმით, ეროვნულ ბანკს სხვა ბერკეტებიც აქვს კურსის სტაბილურობის შესანარჩუნებლად, თუმცა ეფექტურად არ იყენებს:
ვფიქრობ, ფასების კორექტირება კურსის გამყარებისთანავე არ მოხდება. ბიზნესი კარგა ხანი პროდუქციაზე ძველ ფასს დატოვებს, თუმცა შეგვძლია ვთქვათ, რომ ამის შემდეგ ბაზარი შედარებითი სტაბილურობა იქნება და მორიგი გაძვირება აღარ მოხდება", - განაცხადა კაპანაძემ.

ფინანსისტი მიხეილ თოქმაზიშვილი ამბობს, რომ ეროვნული ბანკის ქმედებას საფუძვლად პრევენცია უდევს. მისი განმარტებით, სებ-ში ჩათვალეს, რომ არსებული ფასები კიდევ უფრო გაიზრდებოდა, ხოლო ამის აღსაკვეთად მან გაზარდა რეფინანსირების განაკვეთი.  თოქმაზიშვილს იმედი აქვს, რომ ინფლაციის მიზნობრივ მაჩვენებლამდე დაყვანა მოხერხდება. 

კრედიტები ძვირდება, მსესხებლები გამოუვალ სიტუაციაში ჩაცვივდებიან / სავარაუდოდ, ეს პროცესი მოსახლეობის გადახდისუუნარობით დასრულდება (რეზონანსი)

ავტ. მარი ჩიტაია

სტატიაში ნათქვამია, რომ წლიურმა საპროცენტო განაკვეთებმა ზრდა დაიწყო, რაც იმას გამოიწვევს, რომ ძალიან მალე მსესხებლები გამოუვალ სიტუაციაში ჩავარდებიან და საბოლოოდ ეს პროცესი მოსახლეობის გადახდისუუნარობით დასრულდება.
როგორც სპეციალისტები ვარაუდობენ, მოსალოდნელია მსესხებელი მოსახლეობის კიდევ უფრო გაღარიბება, რამდენადაც მათ კრედიტის დაფარვა კიდევ უფრო გაუჭირდებათ. შესაბამისად, ჭარბვალიანობის მაჩვენებელი მოიმატებს.

ლარში გაცემულ სესხებზე საბაზრო საპროცენტო განაკვეთების ზრდას "არასაბანკო ფინანსურ დაწესებულებათა ასოციაციის" თანადამფუძნებელი ირაკლი ბერძენაძე რამდენიმე ფაქტორს უკავშირებს, მათ შორის, არასტაბილურ გარემოს, ლარის ძვირ რესურსსა და ლარიზაციის პროგრამას.
რადიკალურად განსხვავებული მოსაზრება აქვს საბანკო სფეროს სპეციალისტების ნაწილს, რომელიც ფინანსური სექტორის გადაწყვეტილებას კრედიტებზე დამოკიდებულების ზრდის შემაკავებელ საშუალებად განიხილავს.  ამიტომაც, ისინი საპროცენტო განაკვეთების ზრდაში საგანგაშოს ვერაფერს ხედავენ.
მიხეილ თოქმაზიშვილის განმარტებით, დღეს მთავარი რისკი მაღალი ფასებია, რისი დაძლევაც ქვეყნისთვის საკმაოდ რთულდება. საპროცენტო განაკვეთების ზრდით კი საბაზრო ტენდენციის შეჩერება იქნება შესაძლებელი.
ახალი თაობა

სოსო ცინცაძე: „კვირიკაშვილმაც კარგად იცის, რომ ტენდერების მოგება კარტერული გარიგებებით ხდება“ (ახალი თაობა)

ავტ. ნათია ხურცილავა

ინტერვიუ სოსო ცინცაძესთან

პოლიტოლოგი სოსო ცინცაძე „ახალ თაობასთნ“ ინტერვიუში პრემიერ გიორგი კვირიკაშვილისა და გია გაჩეჩილაძის დაპირისპირების პოლიტიკურ ასპექტზე საუბრობს. ის მიიჩნევს, რომ პრემიერ-მინისტრს გაჩეჩილაძის საპასუხოდ ხმაურიანი განცხადება ბევრად ადრე უნდა გაეკეთებინა, კერძოდ, მაშინ, როცა „უცნობმა“ ჟურნალისტებს უთხრა, რომ კვირიკაშვილი მისი მეგობარია და ყოველდღე ხვდებოდა. 
ექსპერტის თქმით, ნებისმიერ გადაწყვეტილებაში პრემიერის სუბიექტური ჩარევა არის კანონგარეშე და ის ამ მდგომარეობაში არ უნდა ჩააყენონ ახლობლებმა. 
„რა უნდოდა „უცნობს“, რომ პრემიერს მოსამართლისთვის ეთქვა: არ ვიცი მტყუან-მართალი, ჩემი ძმაკაცია და შენ იცი რას იზამო. ეს რომ არ გააკეთა პრემიერმა, როგორც ჩანს, „უცნობი“ ძალიან გაბრაზდა.“ - ამბობს რესპონდენტი. 
ექსპერტის განმარტებით, გიორგი კვირიკაშვილმა მისი განცხადებით, რომ ბრალდების დამტკიცების შემთხვევაში გადადგება, მიანიშნა იმაზე, რომ საკითხი მეტად სერიოზულია და ის ამაზე რეაგირებს. მისივე განმარტებით, პრემიერმა კარგად იცის, რომ ეს არ არის მხოლოდ მეგობრული დაპირისპირება და რომ ქვეყანაში ტენდერების მოგება კარტერული გარიგებით ხდება. ცინცაძე დასძენს, რომ კვირიკაშვილის გაბრაზებული ტონის ქვეტექსტიც სწორედ ეს იყო. 
“კვირიკაშვილი ხეჩიკაშვილის და გაჩეჩილაძეების კლანს ბიუჯეტს ვერ უნაწილებს“ / დატოვებს თუ არა პრემიერი თანამდებობას (ახალი თაობა)
ავტ. შორენა მარსაგიშვილი

სტატიაში ნათქვამია, რომ ახლო მომავალში, შესაძლოა, ახალი პრემიერის მოძებნა გახდეს საჭირო, რადგან გიორგი კვირიკაშვილი მზადაა, თანამდებობა დატოვოს, თუ დადასტურდება გიორგი გაჩეჩილაძის განცხადებების უტყუარობა. 
„ნაციონალური მოძრაობის“ წევრი ლევან ხაბეიშვილი ამბობს, რომ ერთ დროს გიორგი კვირიკაშვილი გიორგი გაჩეჩილაძის სიძის ბიზნესის მფარველად ითვლებოდა. მისივე თქმით, აღნიშნულმა პირმა მთავრობისგან მიიღო მიწის ნაკვეთი, სადაც ინვესტიცია უნდა განეხორციელებინა, თუმცა, პირობა ვერ შეასრულა და მიზეზად უსახსრობა დაასახელა, პარალელურად კი, „ქართულ ოცნებას“ შემოწირულობის სახთ 60 000 ლარი ჩაურიცხა. 
ხაბეიშვილი ამბობს, რომ პრემიერსა და გაჩეჩილაძეებს შორის სიტუაცია მას შემდეგ გამწვავდა, რაც კვირიკაშვილმა ფული თანაბრად ვერ გაანაწილა. 

სტატიის ავტორი წერს, რომ პრემიერ-მინისტრსა და გაჩეჩილაძეებს შორის არსებული დაპირისპირების სხვა მიზეზებზე საუბრობენ „ქართული ოცნების“ კულუარებში, კერძოდ, საუბარია იმაზე, რომ თბილისის მერობის კანდიდატად აქტიურად განიხილებოდა ლევან გაჩეჩილაძის კანდიდატურა, თუმცა, შემდგომ ამ პოსტისთვის საბრძოლველად კახა კალაძე დასახელდა. 
სტატიაში ასევე ნათქვამია, რომ პრემიერ-მინისტრს ყველა შემთხვევაში მოუწევს თანამდებობის დატოვება, რადგან მისი საქმიანობითკმაყოფილი არავინაა და მას თავისავე გუნდში არ ჰყავს გამომსარჩლებელი. ჟურნალისტის განმარტებით, „ქართული ოცნების“ წევრები იმის გამოც არიან ნაწყენი, რომ პრემიერი პრეზიდენტის მიმართ ზედმეტად ლმობიერია, მარგველაშვილთან კი დაძაბული ურთიერთობა აქვს ბიძინა ივანიშვილს, შესაბამისად, ისინი ივანიშვილისთვის იმედის გამცრუებელს სამაგიეროს გადაუხდიან. 
გამოცემის ინფორმაციით, მოქმედი პრემიერ-მინისტრის შემცვლელზე მმართველ პარტიაში უკვე მსჯელობენ. ლევან ხაბეიშვილი კი აბობს, რომ შესაძლოა, კვირიკაშვილს ძალიან უნდა თანამდებობის დატოვება, მაგრამ ეს მხოლოდ მაშინ მოხდება, როცა ამას ივანიშვილი გადაწყვეტს.
სტატიის ავტორი დასძენს, რომ ვრცელდება ინფორმაციები კვირიკაშვილის საპრეზიდენტო კანდიდატურაზეც და მიუხედავად იმისა, რო თავად ქვეყნის მეთაურმა უარყო, გუნდი ამ საკითხზე ისევ მსჯელობს. 
რატომ მოხსნეს „სიტროენ ჯორჯია“ ტენდერიდან / სახელმწიფო შესყიდვების სააგენტო განმარტებებს აკეთებს. 

გამოცემა უცვლელად აქვეყნებს სახელმწიფო შესყიდვების სააგენტოს მიერ გავრცელებულ განცხადებას, სადაც განმარტებულია მიზეზები, თუ რატომ ვერ გაიმარჯვა კომპანია „სიტროენ ჯორჯიამ“ ჯანდაცვის სამინისტროში გამოცხადებულ ტენდერში. 

„ადგილი აქვს სააკაშვილის, ჰეროინის, პლანის და კოკაინის ლეგალიზებას“ / ემზარ კვიციანი: „საქართველოს ხელისუფლება უზარმაზარი წნეხის ქვეშ არის“ (ახალი თაობა)

ავტ. შორენა მარსაგიშვილი

ინტერვიუ ემზარ კვიციანთან.

„პატრიოტთა ალიანსის“ ერთ-ერთი ლიდერი ემზარ კვიციანი ამბობს, რომ „ნაციონალური მოძრაობა“ ასე ახლოს მიზანთან არასდროს ყოფილა. ის ფიქრობს, რომ უახლოეს მომავალში უკრაინაში ვითარება დაიძაბება და სიტუაცია საქართველოში გადმოინაცვლებს. კვიციანის თქმით, მან საპარლამენტო უმრავლესობის დეპუტატებისგანაც მოისმინა, რომ „ნაციონალები“ ქვეყანაში არეულობის მოწყობას გეგმავენ. 
რესპონდენტი ქვეყანაში არსებულ ნარკოპოლიტიკაზეც საუბრობს და აღნიშნავს, რომ დასავლეთი აიძულებს საქართველოს, ზედმეტად ლიბერალური გახადოს ის, რადგან წამლის ზემოქმედების ქვეშ მყოფი ადამიანი უფრო მარტივად სამართავია. 

დემურ გიორხელიძე: „სემეკი დენის ტარიფს მინიმუმ 3 თეთრით გააძვირებს“ (ახალი თაობა)

ავტ. ნონა ცაბაძე

სტატიის თანახმად, ახალი წელიდან საზოგადოება დენის ტარიფის გაძვირებას ელოდება. ექსპერტი დემურ გიორხელიძე კი მიიჩნევს, რომ ამის საფუძველი არ არსებობს, რადგან ვერავინ წაროადგენს იმ გაანგარიშებას, რომელშიც დასაბუთებული იქნება ტარიფის გაზრდის აუცილებლობა. 
გიორხელიძის შეფასებით, პროფესიული თვალსაზრისით, სემეკი არასდროს გამოდის არგუმენტირებული პოზიციიდან და დამორჩილებულია ძლიერი გავლენის ჯგუფებს, ამდენად, როგორც კი ტარიფის ზრდის თემა წამოიწევს, ის ამას აკმაყოფილებს. 
ექსპერტის პროგნოზით, ახალი ტარიფი, რომელსაც სემეკი დაადგენს, მინიმუმ, 3 თეთრით ძვირი იქნება ახლა არსებულ ფასზე. 
საპარლამენტო უმრავლესობის წარმომადგენელი რევაზ არველაძეც ფიქრობს, რომ დენის ტარიფის გაძვირების საფუძველი არ არსებობს. მისი ვარაუდით, წყლის გადასახადის გაძვირება უფრო არის მოსალოდნელი, ვიდრე ელექტროენერგიის. არველაძის განმარტებით, ამ მიმართულებით სერიოზული ინვესტიციებია განსახორციელებელი, რასაც თანხების მობილიზება ჭირდება. 
დეპუტატი დასძენს, რომ სემეკი აბსოლუტურად დამოუკიდებელი უწყებაა და იქ გადაწყვეტილების ობიექტურად მიღების ხარისხი ძალიან მაღალია. 

